
SISWATI LULWIMI LWEKUCALA LWEKWENGETA: LIPHEPHA II 
SISWATI FIRST ADDITIONAL LANGUAGE: PAPER II 

 
Sikhatsi: 2½ Emahora Emamaki: 100 
 
 
TICONDZISO 
 
1. Leliphepha lemibuto linemakhasi lasitfupha (6). 
 
2. Leliphepha lemibuto lehlukaniswe tigaba letimbili, Sigaba A kanye neSigaba B. 
 
3. Sigaba A sinemamaki la-60, Sigaba B sona sinemamaki la-40. 
 
4. Fundzisisa kwekutsi leso naleso sigaba siphendvulwa kanjani. 
 
5. Cala leso naleso sigaba ekhasini lelisha. 
 
6. Bhala linani lemagama lowasebentisile ekugcineni kwaleyo naleyo mphendvulo yakho. 
 
7. Phendvula yonkhe imibuto ngeSiswati lesemukelekile. 
 
8. Hlela kahle umsebenti wakho ubuye ubhale ngesandla lesifundzekako. 

LIPHEPHA II 
 
SIGABA A TEMIBHALO 
 
Khetsa incwadzi IBE YINYE kuleti letilandzelako uphendvule ngayo. 
 
UMBUTO 1 
 
Lilungelo Lakhe:  S. M. Magagula 
 
Phendvula yonkhe imibuto kulena lemine lebutiwe. Ungakhohlwa kwesekela lokushoko 
ngaloko lesikutfola emdlalweni. 

 
1.1 Fundza letheksthi lelandzelako bese uphendvula imibuto letawulandzela. 

 
Mgobo: (Asukuma lapho bekaguce khona) Kulungile babe. (Ahlale phasi 

Mbhamali abemele baze befike bonkhe bese-ke uyayicala indzaba) 
 
Mbhamali: BoMbhamali, njengobe kubhekekile, siphindze sihlanganiswe ngiyo 

lendzaba yemntfwanetfu Khanya. Ungicelile njengeyise kutsi nginibite 
asake atikhulumele yena kitsi sonkhe ngendzaba yekutsatsa kwakhe 
umfati. 

 
LaMalambe: Kutakuba kuhle uma Khanya sayicabangisisile lendzaba yekutsatsa 

umfati. Mine boMbhamali ngifuna malukatana lowangena kulamasango 
ngelisiko lengangena ngalo nami. Lentfo yemshado lasitjela yona 
kasiyati. 

 
Lontombi: Ncesi yemkhula wami kukuhlaba lulwimi Malambe. Bukani la nonkhe 

boMbhamali, phela loku lafuna kukwenta lomfana lilungelo lakhe 
yemnaketfu kutikhetsela indlela yekutsatsa umfati. 

 
Mbhamali: (Ngekungatsandzi) Lontombi! Lontombi! Ye dzadzewetfu! Usho kutsini 

nawukhuluma kutsi Khanya ngimtala unelilungelo? Lilungelo lini leli 
lolishoko? 

 
Lontombi: (Akhuluma ngekugalaja) Hhawu manaketfu, wentani manje ufuna 

kutibandzisa ngenhloko? Phela, lemfundvo leyi lotikhandle ngayo uyinika 
lomfana ngiyo kanye lemtjela kutsi unemalungelo. Ufundzile phela. 
(Eneka tandla) Ufundzile uyawati emalungelo … 

[Likhasi 3 – 4] 
 

1.1.1 Nikiwe abefuna kutsatfwa ngayiphi indlela kutsi abe ngumfati waka-
Mbhamali?  (2) 

 
1.1.2 Umndeni wakaMbhamali bewufuna elashwe ngayiphi indlela Khanya? 

Sekela imphendvulo yakho ngalokutfole emdlalweni. (2) 
 
1.1.3 Umbhali walomdlalo usekela yiphi inkholo ngekubuka kwakho? Sekela 

umbono wakho ngesigameko sinye lositfole emdlalweni. (2) 
 
1.1.4 BoKhanya naNikiwe baya kummeli asengakaguli kakhulu Khanya. 

Bebayowentani ngekwati kwakho? (2) 
 
1.1.5 Kube wena bewunguNikiwe bewungavuma yini kunikwa Mgobo kutsi abe 

yindvodza yakho? Sekela imphendvulo yakho. (2) 

1.1.6 Ngekucabanga kwakho Nikiwe wenta kahle yini kubopha babetala wakhe 
Mbhamali enkantolo? (2) 

 
1.1.7 Nikiwe wagcina aphila imphilo lenhle. Vumela nobe uphikise lombono 

uchaze kutsi usho ngani. Sekela ngaloko lokufundzile nalokucabangako. (3) 
 

1.2 Wena ubona kutsi kufanele yini boTemtsimba naMgobo bangene endlini yaNikiwe 
bente konkhe labakufunako. Beka umbono wakho. Imphendvulo yakho ayibe 
ngemagama la-100 – 120. (15) 

 
1.3 Kunenkhulumiswano/inkhulumomphendvulwano emkhatsini waNikiwe naZethu, 

bacoca ngendzaba yaNikiwe yekushada. Zethu uveta imibono yakhe ngalendzaba 
yaboNikiwe naKhanya. Yibhale lenkhulumiswano/lenkhulumomphendvulwano. 
Imphendvulo yakho ayibe ngemagama la-80 – 100. (10) 

 
1.4 Khetsa nobe nguwuphi umbuto UBE MUNYE kulena lelandzelako uphendvule 

ngawo. Leyo naleyo mphendvulo yakho ayibe ngemagama la-120 – 150. 
 

1.4.1 Umbhali walomdlalo lotsi 'Lilungelo Lakhe' abehlose kwedlulisa imilayeto 
letsite kubafundzi balencwadzi. Sekela nobe uphikise lombono ngekubhala 
indzatjanambhalo lapho utawuveta khona imibono yakho ngaloko lobhala 
ngako. Sekela imibono yakho ngaloko lokusemdlalweni. (20) 

 
NOBE 

 
1.4.2 Uma sibuka tigigaba letibuhlungu letenteka kulomdlalo kubantfu 

bakaMbhamali, singasho yini kutsi batente bona ngako-ke asibakhaleli? 
Vumela nobe uphikise lombono ngendzatjana mbhalo lapho uveta khona 
imibono yakho. Sekela imibono yakho ngaloko lokusemdlalweni. (20) 

 [60] 

UMBUTO 2 
 
Ubolibamba Lingashoni: E. A. B. Mkhonta 
 
Phendvula yonkhe imibuto kulena lemine lebutiwe. Ungakhohlwa kwesekela lokushoko 
ngaloko lesikutfola endzabeni. 
 
2.1 Fundza letheksthi lelandzelako bese uphendvula imibuto letawulandzela. 
 

"Kwentenjani, ifunani lemoto dvute nemuti wami?" Kubuta Mkhandlo ngekukhefutela. 
Emehlo akhe acalata wonkhe lokhona. "Nibindzeleni LaMalambe, wakuphi lomlumbi 
lotewuwuphahla lomuti wami ngekufa?" 
 
"Sonkhe sishacekile babe, ufika nanangu Tobhini. Usengakangichazeli noko. Ungibona 
nje sengisebente kwate kwaba lukhuni phansi. Ngilwela kutsi lemoto ingangeni lapha 
ekhaya. Sekumangele nanaba bomakhelwane labate baphalala nabangiva solo ngiholoba 
ngimemeta kutsi ingangeni lemoto lapha ekhaya." 
 
Emkhatsini walabomakhelwane labaphalele bakhoba naboSakhile naSabelo. Ingani phela 
sesinyenti sive lesite kutewutibonela ngalesimanga lesivelele umuti wakaVilakati. 
 
"Wena Tobhini nawe LaMalambe kanye nawe Ntfulini, ake sitsi kungena lapha endlini 
sitewubonisana ngalengcaki. Utasisita Msutfu ubhasobhe lomlumbi angangeni lapha 
ekhaya," sekusho Mkhandlo abhekise kulendvodza yakaNkhambule. 

 [Likhasi 50] 
 
2.1.1 Tobhini wayekelalani kufundza sikolwa?  (2) 
 
2.1.2 Wasitakala kanjani Tobhini kulesifo lebesimphetse? Sekela ngaloko 

lokutfole endzabeni. (2) 
 
2.1.3 Umbhali walendzaba usekela yiphi inkholo ngekubona kwakho? Sekela 

ngesigameko sinye lesifakazela umbono wakho. (2) 
 
2.1.4 Babonanaphi vele boDevisi naTobhini? Abeyowentani Tobhini lapho? (2) 
 
2.1.5 Kube wena bewungumake waVota, bewungamemukela yini makoti wakho 

longuTobhini? Sekela imphendvulo yakho. (2) 
 
2.1.6 Batali baTobhini benta kahle yini kungcwaba Tobhini aphila? Chaza. (2) 
 
2.1.7 Imphilo yaTobhini yagcine ingulenhle. Vumela nobe uphikise lombono 

uchaze kutsi usho ngani. Sekela ngaloko lokufundzile nalokucabangako. (3) 
 

2.2 Wena ubona kutsi kufanele yini Devisi Vota ambuyisele Tobhini ekhaya kubo 
eSwatini? Beka umbono wakho. Imphendvulo yakho ayibe ngemagama la-100 –
120. (15) 

 
2.3 Kunenkhulumiswano/inkhulumomphendvulwano emkhatsini waTobhini naLungisiwe 

ngesikhatsi babonana abuya eJalimane Tobhini, bakhuluma ngekutsi imphilo injani. 
Yibhale lenkhulumiswano/lenkhulumomphendvulwano. Imphendvulo yakho ayibe 
ngemagama la-80 – 100. (10) 

2.4 Khetsa nobe nguwuphi umbuto UBE MUNYE kulena lelandzelako uphendvule 

ngayo. Leyo naleyo mphendvulo yakho ayibe ngemagama la-120 – 150. 
 
2.4.1 Umbhali walendzaba letsi 'Ubolibamba Lingashoni' abehlose kwedlulisa 

imilayeto letsite kubafundzi balencwadzi. Sekela nobe uphikise lombono 
ngekubhala indzatjana mbhalo lapho utawuveta khona imibono yakho 
ngaloko lobhala ngako. Sekela imibono yakho ngaloko lokusendzabeni. (20) 
 

NOBE 
 

2.4.2 Uma sibuka tigigaba letibuhlungu letenteka kulendzaba emphilweni 
yaTobhini singasho yini kutsi utente yena ngako-ke asimkhaleli? Vumela 
nobe uphikise lombono ngendzatjana mbhalo lapho uveta khona imibono 
yakho. Sekela imibono yakho ngaloko lokusendzabeni. (20) 

 [60] 
 

60 emamaki 

SIGABA B EMATHEKSTHI EMIBHALOMBIKO 
 
Khetsa MUNYE umbuto Embutweni 3 NAMUNYE Embutweni 4. 
 
UMBUTO 3 
 
Phendvula umbuto UBE MUNYE kulombuto. Loko lokucuketfwe yimphendvulo yakho 
akube ngemagama la-100 – 120 ngephandle kwelikheli, sibingelelo nesiphetfo nangabe 
kuyincwadzi. Ungakhohlwa kulandzela imitsetfo lemisiwe yekubhalwa kwencwadzi 
yebungani kanye nekupelwa kwemagama lokusemtsetfweni. 
 
3.1 Sikolwa sakho silungisela luhambo loluya Ethekwini. Batali bakho awuhlali nabo, 

ngako-ke babhalele incwadzi ucele lemali yaloluhambo. (30) 
 

NOBE 
 

3.2 Utsenge incwadzi yeSiswati letsi 'Lilungelo Lakhe'. Utsite uyayivula wabona 
kwekutsi emakhasi 25 – 28 awekho. Bhalela bakaTsandzabantfu Booksellers 
ubatise ngalenkinga.  (30) 

 
 
UMBUTO 4 
 
Phendvula umbuto UBE MUNYE kulombuto. Loko lokucuketfwe yimphendvulo yakho 
akube ngemagama la-60 – 80.  
 
4.1 Bhala iphosikhadi uyitfumelele malume wakho lohlala ePolokwane, umatise kutsi 

uhambe kahle wefika ekhaya uphephile.  (10) 
 

NOBE 
 

4.2 Bafundzi bakamatekuletjeni batawube batsengisa emakhekhe esikolweni kute 
bacokelele imali yekutsengela umfundzi loswele timphahla. Dvweba iphostha 
lenitayibeka emabhodini esikolwa. (10) 

 

40 emamaki 
 

 Samba: 100 emamaki 

